
Forskargruppa

Tekst, Handling, Rom / Text, Action and Space (THR/TAS)
http://www.folk.uib.no/hlils/tasweb/ 
Årsrapport 2016
(1) Forskargruppa THR / TAS sin leiar pr 1. desember 2016:

Prof. Lars Sætre, LLE.

(2) Deltakarar i THR / TAS:

Seniorforskarar (1 intern LLE; 2 interne UiB; 5 eksterne internasjonalt):
Lars Sætre (LLE, UiB), Randi Koppen (IF, UiB), Asbjørn Grønstad (Infomedia, UiB), Tone Selboe (ILOS, UiO), Ragnhild Evang Reinton (ILOS, UiO), Patrizia Lombardo (Genève, Sveits; MAE
), Svend Erik Larsen (Aarhus, Danmark; MAE), Susana Onega Jaén (Zaragoza, Spania; MAE). 

Juniorforskarar (2 interne LLE; 1 ekstern UiT; 3 eksterne internasjonalt):
Anders Kristian Strand (LLE, UiB), Anders M. Gullestad (LLE, UiB), Henrik Gustafsson (Kultur og Litteratur/Film, Media, UiT), Mads Rosendahl Thomsen (Aarhus, Danmark; MAE), Hans Lauge Hansen (Aarhus, Danmark), Pieter Vermeulen (Leuven, Belgia).

Postdoc’s (1 intern UiB; 1 ekstern internasjonalt):
Jorunn Svensen Gjerden (IF, UiB), Julien Zanetta (Genève, Sveits).
PhD-studentar/stipendiatar (1 ekstern internasjonalt):
Sara Tanderup (Aarhus, Danmark).
Masters (2 interne LLE; 1 ekstern UiO):


Thomas Anthony Hill (LLE, UiB), Sofie Marhaug (LLE, UiB), Helle Cecilie Håkonsen (ILOS, UiO).
TAS si leiargruppe er

Lars Sætre, Patrizia Lombardo og Svend Erik Larsen. 
TAS sine bokredaktørar er


Lars Sætre, Patrizia Lombardo og Sara Tanderup.

TAS si redaksjonsgruppe består av

Leiargruppa, pluss Anders M. Gullestad, Ragnhild Evang Reinton og Sara Tanderup.

(3) Aktivitetar 2016:

Framforsking, intern peer-reviewing, redigering, bokarbeid, forlagskontakt og -avtale. Verksemda i 2016 (framforskingsarbeid og arbeid for publisering i TAS fase III ”Exploring Text, Media and Memory”) har føresetnader og indre samanhengar i arbeidsmåten, som òg gjer det nødvendig med korte referansar til tidlegare:

(a) 2014: Etter utgivinga av TAS fase I Exploring Textual Action (eds. Lars Sætre, Patrizia Lombardo, and Anders M. Gullestad), med 15 bidrag, på Aarhus University Press (AUP) i 2010, vart gruppas andre antologi (TAS fase II; 16 bidrag) Exploring Text and Emotions (eds. Lars Sætre, Patrizia Lombardo, and Julien Zanetta) utgitt på engelsk på AUP med boklansering 21. februar 2014. Antologien var fullfinansiert og betalt for av midlar som TAS/THR var blitt tildelt fram til 2010, av UiB, av HF/UiB, av NFR og HF/UiB i samarbeid, og av Det norske universitetssenteret i Paris (CUNP/FMSH). Sætre, saman med Lombardo, Zanetta, og Larsen, presenterte boka på boklanseringa i Århus, og gjorde greie for gruppeprosjektets tidlegare og dets kommande arbeidsfasar, for eit publikum på 300 fagpersonar.
(b) Oppstart og drift av TAS/THR sin fase III 2014-2015; Arbeidsform: Emnefokus for fase III vart i 2014 fastsett til ”Exploring Text, Media and Memory”, og vart utskrive med fagleg fundament og motivering. I Århus vart kontakten med Aarhus University Press konsolidert. Sommaren 2014 gjekk invitasjon til deltaking i fase III ut til gruppas 19 medlemmer, med bønn om skisser til delprosjekt til det fagleg formulerte perspektivet, og med invitasjon til to planlagde fase III-Workshops. Alle abstracts kom inn hausten 2014. Den første Workshopen i fase III vart skipa til ved Det norske universitetssenteret i Paris (CUNP/FMSH) i desember 2014. Her vart påemna bidrag haldne som papers, grundig diskuterte, og vart gitt føringar for vidare utarbeiding. – Den andre Workshopen i fase III vart skipa til i Paris (CUNP/FMSH) i november 2015. Her vart bidraga lagde fram som first-draft artiklar til grundig diskusjon, og gitt vidare retningslinjer for ferdigstilling. – Som vanleg er det kombinasjonen av gruppas Workshop/venue-diskusjonar av innlegg, så av first-drafts, og deretter dens intensive kommentar-, rettleiings- og redigeringsarbeid av manuskript som fører fram til kvar aktuelle bokproduksjon. Dette har fungert som ei god ordning. Utvekslingane i rettleiings- og kommentar-arbeidet skjer jamstøtt. Etter og mellom workshopane skjer det pr nettverkssamband: e-postar, Skype. – Arbeidsforma inneber ein rigid, intern peer-reviewing-prosess på delprosjekta som er i arbeid i kvar fase; det samme gjeld heilskapen i kvar antologi. Når samla masterdokument så blir oversendt forlaget, ligg det interne TAS/THR-arbeidet som framskride grunnlag for forlagets anonyme peer reviewing.
(c) Arbeid i og drift av TAS/THR sin fase III Vår/Haust 2016: Med frist til etter påske 2016 vart alle 19 bidrag til TAS III ”Exploring Text, Media and Memory” leverte som reviderte first-drafts til redaktørane/leiargruppa. Lengst mogleg var dei nå bearbeidde etter retningslinjene gitt seinhaustes i plenum i Paris. Samtidig stod vi fire V2016 i aktiv veilednings- og redigeringskontakt med dei 4 som ikkje hadde kunna ta del i Paris året før, men som alle òg hadde framifrå first-drafts. Med slik kontakt arbeidde vi V2016 kontinuerleg òg andsynes øvrige enkeltforfattarar, som i denne fasen fekk svar på ytterlegare artikkelrelaterte problem- og revideringsspørsmål medan dei arbeidde med oppgraderinga av manuskripta sine. Denne sekvensen med TAS-interne fagfellevurderingar varde til slutten av vårsemesteret 2016, då låg alle 19 enkeltbidrag føre i oppgraderte first-draft-versjonar, i påvente av TAS/THR si endelege avgjersle om inkludering i antologien.
Ved slutten av V2016 starta TAS/THR si redaksjonsgruppe på seks neste sekvens av den nitide interne peer-reviewing-prosessen. Som i TAS som heilskap, er òg redaksjonsgruppa samansett med omsyn til integrert deltaking: senior-, junior- og ph.d.-student-representasjon, brei inter-estetisk kompetanse, og jamn kjønnsfordeling. Før sommarferien 2016 delte vi inn redaksjonsgruppa i to og to par (Sætre/Larsen; Gullestad/Reinton; og Lombardo/Tanderup), kvar med første-ansvar for tredelen av bidraga. Med Word sine Review- og Track/Changes-funksjonar, gjekk éin for éin i to’ar-gruppene etter kvarandre inn i kvart manuskript med nærlesande kommentarar, oppklaringsspørsmål, og forslag til endringar. Samstundes gav kvar to’ar-gruppe felles, oppsummerande kommentarar til kvart manuskript. – Kvar primærlesegruppe sitt arbeid vart så sirkulert til redaksjonsgruppa i dens heilskap. Heile redaksjonsgruppa heldt samlande redaksjons- og avgjerdsmøte i København ultimo september 2016. Der arbeidde vi dei dagane som trongst til det samla redaksjonsgruppearbeidet var gjennomført ned i minste detalj for kvar enkelt artikkel. Vi fann nye enkeltpunkt som kunne forbetrast, og ikkje minst hadde vi nå det reelle høvet til å foreslå endringar som – ved redaktøranes ferdig redigerte antologi – endå tydelegare ville gjere bokas bidrag til ein prosjektmessig og redigert heilskap. I kortform skreiv redaksjonsgruppas samla sluttkommentarar til kvar forfattar. Samstundes kunne vi nå lage utkast til inndeling av antologien i hovuddeler, og tilsvarande førebu den beste rekkefølgja på artiklane til vitskapleg og redaksjonell belysning av utforskinga av emnefeltet ”text, media and memory”. – Alle 19 enkeltbidrag vart nå endeleg godkjende som innlemma i boka under føresetnad av mindre endringar; to av dei på vilkår av større bearbeidingar.
I oktober/november 2016 mottok enkeltforfattarane sine nå finsikta og sluttkommenterte, oppgraderte first-draft-manuskript tilbake saman med avgjersla om innlemming, som grunnlag for deira endelege revisjon, personlege godkjenning, og innlevering att til redaktørane som ferdige second-versions innan byrjinga av januar 2017. Alle 19 har etterkomme, er godkjende, og inngår nå i det endelege redigeringsarbeidet av eit samla masterdokument for antologien. – Samstundes kunne redaktørane då starte arbeidet med antologiens innleiande kapittel.
Oversyn over antologien ”Exploring Text, Media and Memory” sitt innhald og heilskap, er i trumål angitt i petit bakerst i Årsrapporten, med artikkeltitlar, bokseksjonsinndelingar, og artikkelrekkefølgje.

Anna verksemd: – Leiargruppemøte: Ut over redaksjonsgruppas lange arbeidsmøte i København ultimo september 2016, har leiargruppa ved Sætre og Larsen, éin gong også Lombardo, gjennom 2016 møtst tre gonger i Bergen. Også der har vi konkret arbeidd med rettleiing og kommentarar til igangverande delprosjekt, vi har arbeidd konkret med heilskapen av den igangverande antologien, og diskutert ny prosjektfase, TAS IV.
Website: Sætre har kontinuerleg drifta TAS/THR sin website (http://www.folk.uib.no/hlils/tasweb/). Denne er på engelsk, har ein offentleg del for ålmenta, og ein passord-tryggja del for fase III-deltakarane sitt interne, pågåande forskingsarbeid. Ut over e-postar og Skype internt, går mykje av den faglege kontakten i forskargruppa føre seg gjennom website’n. På den interne delen av websiten er kvar versjon av artiklane blitt lasta opp, og blir stadig kommenterte og diskuterte der. – Den offentlege delen av website’n inneheld det vitskaplege fase III-fokuset, deltakar-liste/-omtalar med linkar og historikk. THR/TAS si fagleg detaljerte, finansielle, organisatoriske, og internasjonale forskingsinnretning er skildra i websiten’s ”Mission”. Skildra dér er òg det integrerande omsynet til gruppas PhD-studentar og til dens potensielle slike (framifrå master-kandidatar), samt samarbeidet mellom dei og gruppas postdocs, junior- og senior-forskarar.
Endorsement – Academia Europaea, 2014-2016: I august 2014 oppnådde THR/TAS-fase III Endorsement av Academia Europaea, Section for Literary and Theatrical Studies. Dette er eit ”kvalitetsstempel” gitt av det sentrale AE Board of Trustees (London); det er vidare ei innlemming av gruppas aktivitetar i Academia Europaea Bergen Knowledge Hub, der UiBs rektor er styreleiar. Endorsement’et gir THR/TAS retten til å referere til AE i søknader om finansieringsstøtte, og i gruppas website, program, flyers og posters. AE sine websider er opne for TAS sine kunngjeringar. Endeleg gir det gruppa retten til å bruke AE sin logo. – Larsen har bl.a. representert THR/TAS på AE Bergen sine møte i 2016. I AE har THR/TAS blitt diskutert som ”modell” for forskingsverksemd innanfor humaniora, ikkje minst rekrutteringsstrategien. Det ligg ingen finansieringsgaranti i Endorsement’et, og THR/TAS har ikkje mottatt finansiering frå AE. På lengre sikt har vi til føremål å søkje AE om midlar.
(d) Forlagsarbeidet; publiseringskostnader

I september 2016 konsoliderte vi kontakten med forlaget, Aarhus University Press, ved dets direktør Carsten Fenger-Grøndahl, redaktør Henrik Jensen, og redaksjonssjef Søren Mogensen-Larsen. – 9. november 2016 mottok vi frå AUP v/ direktøren brev med stadfesting av at ”Exploring Text, Media and Memory” er antatt til utgiving på AUP som bind 3 i prosjektet Text, Action and Space. – 20. desember 2016 hadde THR/TAS møte med AUPs redaktør og redaksjonssjef, der forhandlingane om publiseringskostnad og kalkylar vart gjennomførde. Vi oppnådde semje om storleiksorden DKK 125.000 som publiseringskostnad til inndekking ved TAS. Antal artikkel-boksider: 415; samme layout, omslag og utstyr som dei tidlegare TAS-prosjektantologiane i serien vår på AUP. – Frå AUP mottok TAS 23. januar 2017 ny skriftleg stadfesting av at boka er antatt for utgiving, vedlagt nøyaktig forlagskalkyle og ditto nedjustert publiseringskostnad (TAS sitt nødvendige tilskot til publiseringa), sett til DKK 124.444. –Publiseringskostnaden vi har oppnådd, er i vår samanheng er gunstig: Første antologien vi publiserte i TAS-serien, hadde ein kostnad i storleiksorden DKK 160.000; den andre antologien i storleiksorden DKK 140.000. Samstundes vil ”Exploring Text, Media and Memory” bli den største og mest omfattande boka vi vil ha utgitt så langt.
I november 2016 byrja THR/TAS med innbetaling til AUP av delsummar av publiseringskostnadene: – (A1) Med avtale og løyve frå LLEs adm.sjef, overførde HF-Økonomi pva. THR/TAS restsummen av LLE si einaste 2016-løyving til gruppas aktivitetar, gitt i februar (112100-217437 Smådrift Sætre). LLE-løyvinga 2016 var totalt på NOK 20.000. Derav brukte gruppa i 2016 bortimot 5.000 til forskingsarbeidssamlingar. Attståande sum vart overført til AUP, og dér mottatt i desember. – (A2) Til dette la Lars Sætre i samme overføring sine eigne ”belønningsmidlar” for 2016 på NOK 3.000 (112100-217051 Sætre). – (A1+A2): Samla innbetaling av desse to summane frå HF-Økonomi pva. THR/TAS og Lars Sætre var ved kvittert mottak i forlaget AUP stor DKK 16.332. – (B) Som rapportert i fjor, hadde THR/TAS oppnådd tilsegn (men inga utbetaling) frå Inst. for Æstetik og Kommunikation ved Aarhus Universitet om DKK 25.000 i stønad til publiseringskostnadene for antologien ”Exploring Text, Media and Memory” når vi kom så langt. Denne summen, DKK 25.000, er nå blitt utløyst, og er i desember 2016 blitt overført frå Aarhus Universitet til AUP, også som delbetaling for boka. – (A+B): Samla innbetaling pr i dag til AUP for publiseringa, er såleis DKK 41.332. – Attståande sum å betale for publiseringa i 2017, er dermed (124.444 minus 41.332 =) DKK 83.112. – Til inndekking av denne summen søkjer eg pva. THR/TAS mitt eige institutt LLE om publiseringsstøtte til boka nå i 2017, og leiargruppemedlem Larsen pva. THR/TAS, til Aarhus Universitets Forskningsfond (AUFF) om publiseringsstøtte til boka, også nå i 2017.
(4) Økonomisk støtte:

-- (a) THR/TAS-gruppa har i 2016 motteke økonomisk stønad slik:
Frå LLE (Smådrift/Forskargruppe) NOK 20.000. Knappe 5.000 av denne summen er gått med til delvis dekking av reiseutgifter for leiargruppemedlem/medredaktør Patrizia Lombardo og for leiar/redaktør Lars Sætre i samband med forskingsarbeidssamlingar. Restsummen av LLE-løyvinga, saman med Lars Sætre sine ”belønningsmidlar” NOK 3.000 – i dansk valuta til saman DKK 16.332 – er med løyve frå adm.sjef ved LLE i desember 2016 blitt overført til Aarhus University Press som delbetaling for publiseringskostnadene for ”Exploring Text, Media and Memory”. – THR/TAS ønskjer å framheve at med unntak av 3 ph.d.-stud./uteksaminerte masterar, har alle deltakarane i denne III’dje prosjektfasen betalt for reisene sine med sine eigne personlege midlar eller med midlar dei har kunna disponere personleg ved eige heime-universitet. – Leiargruppa si hovudarbeidssamling i september vart halden i København, med private overnattingar utan kostnader, og for det meste med personlege utlegg for mat.
-- (b) Frå Inst. for Æstetik og Kommunikation ved Aarhus Universitet DKK 25.000. Summen er i desember 2016 blitt overført frå AaU til AUP som delbetaling for publiseringskostnadene for ”Exploring Text, Media and Memory”.

(5) Publikasjon knytt til forskargruppas aktivitetar:
Vermeulen, Pieter; Lucy Bond; Stef Craps (Eds.). Memory Unbound: Tracing the Dynamics of Memory Studies. New York and Oxford: Berghahn, 2016.
(6) Planar for 2017:

Gruppa arbeider med forskingsprosjektet ”Text, Action and Space (TAS). Performative language and topographical patterns as converging areas in modern drama, prose fiction, and film. An inter-disciplinary approach to literary and cultural studies”. (Første fase avslutta i 2010 med antologi nr. 1; andre fase avslutta i 2014 med antologi nr. to; tredje fase nå ferdigredigert, med publiseringsavtale, og i arbeid med forlaget for antologi nr. 3.) – Vi vil søkje om midlar internt og eksternt til fullfinansiering av publiseringskostnadene med antologi nr. 3 ”Exploring Text, Media and Memory”, og utgi antologien på AUP. – Vidare er planen å starte opp TAS Phase IV sommaren 2017: ”Exploring Text, Ethics and Health”. Her har vi alt fått tilsegn om plass og dekking av inntil NOK 20.000 for Workshop ved CUNP/FMSH i Paris i november 2017. – Oppsummerande ser 2017-planane slik ut:

-- (a) Arbeide tett med forlaget vårt i Århus og med gruppemedlemmene gjennom forlagsarbeidsfasane for ferdigstilling og utgiving av antologien i TAS Phase III: ”Exploring Texts, Media and Memory”. 
-- (b) Søkje om publiseringsstøtte hos LLE i første utlysingsrunde januar 2017, og hos Aarhus Universitets Forskningsfond (AUFF) i runden februar 2017, for fullfinansiering av TAS Phase III-antologien ”Exploring Texts, Media and Memory”.
-- (c) Søkje om Workshop-støtte til H2017 for TAS Phase IV. – Gruppa sine 2016-midlar er nå oppbrukte. Gruppa vil for 2017 søkje om fase IV/Workshop 1-midlar i LLE sin andre utlysingsrunde i 2017, til fase IV-delens Workshop i Paris i november 2017, slik: Internt gjennom LLE (Småforsk/Forskargruppe); eksternt gjennom Aarhus Universitet; og eksternt gjennom vidare søknad til Det norske universitetssenteret i Paris (CUNP/FMSH).
-- (d) For den kommande TAS Phase IV: utveksle med, koordinere, og vidareutbygge det vitskaplege samarbeidet med ”Screening Ethics” (leia av THR/TAS-medlem prof. Asbjørn Grønstad, Infomedia, UiB), og med THR/TAS-medlem prof. Susana Onega Jaén si forskargruppe ”Contemporary Narrative in English Research Group” (University of Zaragoza, Spania). – Ferdigutvikle fagleg fundament og motivering for TAS IV, invitere THR/TAS-gruppemedlemmene til deltaking, utforming av delprosjekt-abstracts, og deretter til påmelding av papers for Paris.  
(e) Arrangere TAS IV-Workshop i Paris i november 2017, saman med éin til to franske forskarar som gjestedeltakarar.
[Oppdatert om TAS sin økonomi pr 18/9-2017:

Aarhus Universitets Forskningfond (AUFF): DKK 57.000;

LLE Publ.støtte jan/febr. 2017: NOK 30.000 = DKK 25,000;

TAS-tildelte midlar godkjente til publ.støtte, pluss Lars Sætres eigne belønningsmidlar, tils.: DKK 16,333;
Støtte innvilga etter søknad til Inst. for Kultur og Komm./Aarhus Univ.: DKK 25.000.

Det vil seie: TAS II-antologiens publisering er sommaren 2017 fullfinansiert (kontraktsum: DKK 124.444,00).
Alle tildelte løyvingart er pr sept. nødvendigvis og etter planen oppbrukte sommaren 2017, og TAS Phase IV treng friske tilskot.]

* * *
Til slutt opplyser vi i trumål at gruppas nå snart ferdige antologi ”Exploring Text, Media and Memory” i TAS fase III er slik oppbygt og samansett: 
Lars Sætre, Patrizia Lombardo, and Sara Tanderup (eds.): “Exploring Text, Media and Memory”.
Table of Contents (20 enkeltbidrag):
“Introduction”. – 1: Mediation: – “Bits of Books in Boxes. Remembering the Book in Anne Carson’s Nox and Mette Hegnhøj’s Ella is my name do you want to buy it?”;”Memory and the Tape Recorder: Krapp’s Last Tape”; “‘The Past Still has Possibilities’: The Art of Memory in Daniel Eisenberg’s Postwar Films”; “Negotiating Cinematic Staging of Colonial Past in the Blogosphere: Abdellatif Kechiche’s Vénus noire”; “John Akomfrah’s The Nine Muses and the Ethics of Memory”; “Body and Narrative: Mediated Memory”; “Virginia Woolf and the Perception of Things”; “Media, Memory and Meaning in Narrative Art: Trauma in Renate Dorrestein’s Novel A Heart of Stone”; “‘Magnificent Desolation’: The Memory of Welfare and the Archeology of Shame in the Novels of Johan Harstad”; “Traumatic Memory, Shame and the Artistic Representation of the Shoah”.

2: Remembrance: – “Testimony, Documentary, Fiction: The Remediation of Stolen Children”; “Remembering Ceylon: Leonard Woolf’s Colony in the Age of Extremism”; “Textual Memory: Posing the Problem of Preservation and Loss in To the Lighthouse”; “‘Murdered and So Discreetly Bound in Linens’: Djuna Barnes’ Ryder and the (W)hole in Weaving Memory”; “‘Everything was partly something else’. Media of Memory in Virginia Woolf’s Orlando”; “Memory as Resurrection in Roland Barthes”; “Will and Indolence: Proust Reader of Baudelaire”; “Cleansing the Soul of Images: Overcoming Forgetfulness in Mattis Øybø’s Alle ting skinner”; “Posthuman Memory”.
Bergen, i januar 2017
Lars Sætre (sign.)
� Forskargruppa ”Tekst, handling, rom (THR)” er den LLE-forankra forskargruppa som er knytt til det Bergens-baserte internasjonale, tverr-estetiske, inter-generiske grunnlagsproblem-prosjektet TAS (Text, Action and Space). TAS har vore aktivt og operativt som nettverksprosjekt sidan 2006, med alle deltakarar samstundes i full ordinær teneste, har til nå hatt sju workshops i Paris og i Bergen, og har den fulle tittelen ”Text, Action and Space (TAS): Performative language and topographical patterns as converging areas in modern drama, prose fiction, and film. An inter-disciplinary approach to literary and cultural studies”. Prosjektets første publikasjon, antologien Exploring Textual Action (eds. Lars Sætre, Patrizia Lombardo, and Anders M. Gullestad), vart utgitt i 2010 på Aarhus University Press; prosjektets andre antologi Exploring Text and Emotions (eds. Lars Sætre, Patrizia Lombardo, and Julien Zanetta) vart utgitt på AUP i februar 2014. Tredje antologi, ”Exploring Text, Media and Memory”, er nyleg antatt for utgiving på samme forlag.





� MAE er forkorting for Member of Academia Europaea.





